
Inatsisartut  suleriaasianni  §  37  naapertorlugu  Naalakkersuisunut  apeqqut  imaattoq  matumuuna 
saqqummiuppara:

Naalakkersuisunut Apeqqut: 
1. Inissiani  attartortut  anisitaasimasut 2010-imi aammalu 2011-imi nunatsinni  qanoq 

amerlatigisimappat?
2. Nunatsinni  inissiani  attartortittakkani  akiligassat  akilerneqarsimanngitsut  qanoq 

amerlatigippat?
3. Inissiani attartortittakkani anisitaasimasut inissinneqaqqittarnerinut 2010-imi 2011-

imilu inuiaqatigiit qassinik aningaasartuuteqarsimappat inissinneqaqqinnerinut?
4. Inissiani  attartortut  akiligassaqarnertik  pissutigalugu  anisitaasimasut qanoq 

sivisutigisumik anisitat inaanni najugaqarsinnaappat?

 (Inatsisartuni ilaasortaq, Kristian Jeremiassen Siumut)

Tunngavilersuut

Ukioq kingulleq  ukioq mannalu  inissiani  attartortittakkani  akiliisinnaannginnertik  pissutigalugu 
2010-imi 2011-imilu qanoq amerlatiginersut paaserusuppakka, paasinnikkusunninnut pissutigivara 
ukioq  kingulleq  ukioq  mannamut  sanilliullugu  manna  tikillugu  qanoq  nikeriartoqarsimanera 
paasissallugu soqutigigakku. Inissiani anisitaasimasut 2010-imi 2011-imilu qanoq amerlatigineri 
illoqarfikkaarlugit takussutissianngorlugit paasinarsarlugit nassiunneqarnissaat Naalakkersuisunut 
qinnutigivara.

Apeqqutillu  aappaatut  Nunatsinni  inissiani  attartortittakkani  akiligassat  akilerneqarsimanngitsut 
qanoq amerlatigippat?

Apeqqutillu  pingajuattut  paaserusppara  Inissiani  attartortittakkani  anisitaasimasut 
inissinneqaqqittarnerinut  2010-imi  2011-imilu  inuiaqatigiit  qassinik  aningaasartuuteqarsimappat 
inissinneqaqqinnerinut?

Naggataatigullu  Inissiani  attartortut  akiligassaqarnertik  pissutigalugu  anisitaasimasut  qanoq 
sivisutigisumik anisitat inaanni najugaqarsinnaappat?

Kissaatigaara apeqquteqaatikka ullut suliffiusut qulit iluanni akineqareersimanissaat.

